
-ազարաց ավացո 1. Աշխատանքի ընդհանուր բնութագիրը
Մի

Ուսումնասիրության թեմայի հրատապությունը: Հայտնի է, որ հասարա-
կության կյանքի կազմակերպման միևնույն ինստիտուտները և սկզբունքները
տարբեր երկրներում գործում են տարբեր արդյունավետությամբ:Հիմնա-
կան պատճառներից մեկը այդ երկրների քաղաքական մշակույթների տարբերու-
թյունն է:

Քաղաքական մշակույթն ունի իր ուրույն տեղն ու դերը քաղաքականության
աշխարհում: Այն, որպես սոցիալ-քաղաքական իրողություն, ունի որոշակի ա-
ռանձնահատկություններ և զարգացման իր օրինաչափությունները: Առանց քա-
ղաքական մշակույթի առանձնահատկությունները, ձևավորման և զարգացման օ-
րինաչափությունները, ինչպես նաև դրա առանձին բաղադրիչների բովանդակու-
թյունը բացահայտելու հնարավոր չէ հասկանալ տվյալ հասարակության քաղա-
քական գործընթացների էությունը, զարգացման միտումները, ապահովել քաղա
քական ինստիտուտների գործունեության արդյունավետությունը: Այստեղից էլ՝
Հայաստանի քաղաքական մշակույթի առաձնահատկությունների և զարգացման
օրինաչափությունների ուսումնասիրության անհրաժեշտությունը:

Հայաստանի քաղաքական մշակույթի ուսումնասիրության հրատապությունը
պայմանավորված է նաև մի շարք այլ հանգամանքներով, որոնք իրենց հերթին
Հայաստանի սոցիալ-քաղաքական զարգացման արդյունքն են:

Անկախություն ձեռք բերելուց հետո Հայաստանի հասարակական-քաղաքա-
կան կյանքը թևակոխեց զարգացման նոր ուղի: Այն սկսեց փոխակերպվել և կազ-
մակերպվել լիբերալ և ժողովրդավարական սկզբունքների հիման վրա: Փոխա-
կերպումներն ընդգրկեցին Հայաստանի հասարակական-քաղաքական կյանքի
գրեթե բոլոր ոլորտները: Սակայն Հայաստանում սոցիալ-տնտեսական և քաղա-
քական գործընթացները վկայում են այն մասին, որ ներկայումս խզում է առաջա-
ցել սոցիալ-տնտեսական զարգացման և հասարակական-քաղաքական կյանքի
կազմակերպման սկզբունքների վերաբերյալ ժողովրդի պատկերացումների և
կոնկրետ հասարակական-քաղաքական կյանքի միջև: Նման խզման պատճառ-
ներից մեկն էլ այն է, որ Հայաստանի հասարակական-քաղաքական կյանքի փո-
խակերպումը իրականացվեց առանց հաշվի առնելու Հայաստանի քաղաքական
մշակույթի առաձնահատկությունները: Հասարակական-քաղաքական իրական
կյանքի և նրա մասին պատկերացումների խզումը վերացնելու համար անհրա-
ժեշտ է համապատասխան ուղղումներ մտցնել հասարակական-քաղաքական
կյանքի կազմակերպման մեջ՝ հաշվի առնելով քաղաքական մշակույթի առանձ-
նահատկությունները: Իսկ այդ առանձնահատկությունները հաշվի առնելու հա-
մար անհրաժեշտ է նախ և առաջ բացահայտել և ուսումնասիրել դրանք:

Ներկայումս Հայաստանի բնակչության մեջ իշխող տրամադրությունը դժգո-
հությունն է և քաղաքական համակարգի նկատմամբ անվստահությունը: Դա պայ-
մանավորված է ինչպես քաղաքական ինստիտուտների կազմակերպման և գոր-
ծունեության, այնպես էլ քաղաքական մշակույթի առանձին բաղադրիչներում առ-
կա թերություններով: Բացի այդ, ներկայումս Հայաստանում նկատվում է սոցիա-
լական, նաև քաղաքական վարքագծի կարգավորման արժենորմատիվ դրույթնե-
րի ճգնաժամ, հիմնականում հասարակական գիտակցության արժեբանական
հարթության մեջ: Այդ ամենը հրատապ է դարձնում Հայաստանի քաղաքական

մշակույթի ինստիտուցիոնալ և արժենորմատիվ հատույթների, որպես քաղաքա-
կան մշակույթի կարևորագույն բաղադրիչների ուսումնասիրությունը:

Այնուհետև, Հայաստանում, հասարակության մեջ աճող սոցիալական լար-
վածությունը հրատապ է դարձնում քաղաքական մշակույթի այնպիսի մի բաղադ-
րիչի ուսումնասիրությունը, ինչպիսին է քաղաքական մասնակցությունը: Իշխա-
նության մարմինների ձևավորմանը, երթերին, ցույցերին, և բողոքի այլ դրսևորում-
ներին քաղաքացիների մասնակցության մեխանիզմների բացահայտումը այսօր
առավել քան հրատապ է, քանի որ մինչև օրս Հայաստանի սոցիալ-տնտեսական
կյանքը լուրջ բարելավման կարիք ունի, իսկ հասարակությունը ժամանակ առ
ժամանակ հայտնվում է քաղաքական ճգնաժամերի մեջ:

Հայաստանի քաղաքական մշակույթի ուսումնասիրության հրատապությունը
պայմանավորված է նաև այն հանգամանքով, որ ներկայումս, արմատական հա-
սարակական փոխակերպումների ժամանակաշրջանում, սկսում է փոխակերպ-
վել նաև քաղաքական մշակույթի բաղադրիչների բովանդակությունը, փաստո-
րեն, սկսում է ձևավորվել նոր քաղաքական մշակույթ: Նոր քաղաքական մշակույ-
թի ձևավորումը սոցիալ-տնտեսական, քաղաքական և մշակութային փոփոխու-
թյունների արդյունք է: Այս պայմաններում քաղաքական մշակույթի բաղադրիչնե-
րի փոխակերաման օրինաչափությունների բացահայտումը հնարավորություն
կընձեռի առավել արդյունավետ դարձնել քաղաքական գործընթացները, որոշել
դրանց ուղղությունները, նպատակները և կանխատեսել արդյունքները:

Հայաստանի քաղաքական մշակույթում առկա է հարաբերականորեն անփո-
փոխ մի շերտ, որը պայմանավորված է հայ ժողովրդի պատմական զարգացման
և նրա ազգային հոգեկերտվածքի առանձնահատկություններով: Առանց այդ շեր-
տը բացահայտելու և ուսումնասիրելու, անհնար է հասկանալ Հայաստանում տե-
ղի ունեցող քաղաքական գործընթացները և կանխատեսել դրանց զարգացման
հնարավոր միտումները: Այս հանգամանքը ևս հրատապ է դարձնում Հայաստա-
նի քաղաքական մշակույթի ուսումնասիրությունը:

Բացի վերը նշվածից կան նաև այլ հանգամանքներ, որոնցով և պայմանա-
վորված է ատենախոսության թեմայի ընտրությունը և հրատապությունը:

Թեմայի մշակվածության աստիճանը: Քաղաքական մշակույթը, որպես
հասարակության քաղաքական կյանքի հետազոտության անհրաժեշտ և ինքնու-
րույն բաղադրիչ, ուսումնասիրվել է դեռևս անցյալ դարի 60-ական թվականներին,
ամերիկացի քաղաքագետ Գ.Ալմոնդի կողմից: Քաղաքական մշակույթի նկատ
մամբ հետազոտողների ուշադրությունը պայմանավորված էր այն հանգաման-
քով, որ այդ ժամանակաշրջանում քաղաքական-իրավական մտքի բնագավա-
ռում ստեղծվել էր մի իրավիճակ, երբ քաղաքականության մասնակիցների և ինս-
տիտուտների գործունեությունը ամբողջովին պայմանավորված էր համարվում
սահմանադրական այն կառուցվածքներով, որոնց շրջանակներում նրանք գոր-
ծում էին: Քաղաքական մշակույթի ուսումնասիրությունը փոխում էր հետազոտու-
թյան շեշտադրումը, պետության կառույցների փոխարեն հետազոտում էին ար
դեն այլ բաղադրիչներ, որոնք քաղաքական ինստիտուտների հետ մեկտեղ
պահովում էին քաղաքական համակարգի արդյունավետ գործողությունը: Այ-
սինքն, քաղաքական մշակույթի տեսությունը փոփոխում էր քաղաքական հետա-
զոտության կտրվածքը, շեշտը դնում էր քաղաքականության աշխարհում գործող
մարդու առանձնահատկությունների վրա:

Գ.Ալմոնդը քաղաքական մշակույթը համարում էր ողջ բնակչության կամ ա-
ռանձին խմբերին բնորոշ քաղաքական կողմնորոշումների համակցություն, փաս-
տորեն այն դիտելով որպես սուբյեկտիվ, հոգեբանական երևույթ: Այստեղից էլ՝ հե+
տազոտության գլխավոր խնդիրը. պարզել, թե ինչպիսին պետք է լինի այս կամ
այն երկրի քաղաքական մշակույթը, որպեսզի կարողանա օժանդակել կամ հա-
մապատասխանել ժողովրդավարական համակարգերին: Համեմատական հե-
տազոտություններ կատարելով ԱՄՆ-ում, Անգլիայում, Գերմանիայում, Իսպա-
նիայում և Մեքսիկայում՝ նա ուսումնասիրեց այդ երկրների բնակչության վերա-
բերմունքը առկա ժողովրդավարական ռեժիմի նկատմամբ: Գ.Ալմոնդի կարծի-
քով, քաղաքական համակարգի արդյունավետությունը պարզելու համար
անհրաժեշտ է բացահայտել քաղաքական մշակույթի և քաղաքական համակար-
գի հարաբերակցությունը: ժողովրդավարության զարգացման համար առավել
նպատակահարմարը անհատի կողմից այն արժեքների ընդունումն է, որոնք ան-
միջականորեն դրսևորում են քաղաքական համակարգի նկատմամբ դրական
հուզական և արժեքային վերաբերմունքը:

Սակայն քաղաքական մշակույթի նկատմամբ այսպիսի մոտեցման դեպքում
անտեսվում էր այն հանգամանքը, որ իրական կյանքում այս կամ այն քաղաքա+
կան մշակույթը ներառում է հակասական բաղադրիչներ, շերտեր: Դա էլ հենց
դարձավ Գ.Ալմոնդի մոտեցման քննադատության հիմք:

Ի՞տարբերություն Գ.Ալմոնդի, որն ուսումնասիրում էր հարաբերականորեն
կայուն հասարակությունների քաղաքական մշակույթը, այլ հետազոտողներ՝
Լ.Պայը, Ս.Վերբան այդ տարիներին ուսումնասիրեցին նաև այն հասարակություն-
ների քաղաքական մշակույթը, ուր տեղի էին ունենում սոցիալ-տնտեսական և
քաղաքական փոփոխություններ: Նրանց ուսումնասիրության առարկան զարգա-
ցող երկրների քաղաքական մշակույթն էր: էլ. Պայի և Ս.Վերբայի հետազոտու
թյունները հիմնվում էին արդիականացման տեսության դրույթների վրա: Արդիա-
կանացումը նրանք բնորոշում էին որպես մարդկանց ապրելակերպի այնպիսի
փոփոխություն, երբ ագրարային հասարակությունը վերափոխվում է ինդուստ-
րիալ հասարակության, որը պայմանավորված է գիտելիքների և մարդու կողմից
իր գոյության պայմանները վերափոխելու հնարավորության աճով: Արդիականա-
ցումը նրանք դիտում էին, որպես ավանդական հասարակության կողմից սեփա-
կան հետամնացությունը հաղթահարելու գործընթաց: Զարգացման մոդել էր հա
մարվում արևմտյան զարգացած երկրների հասարակությունը: Այս տեսակետի
համաձայն, զարգացող երկրների տնտեսության, քաղաքականության, սոցիալա-
կան կյանքի արդիականացումը պետք է ուղեկցվի արժեքային կառուցվածքի հա-
մապատասխան փոփոխություններով, որոնք, իրենց հերթին անհնար է կատարել
առանց նորարարությունների: Համապատասխանաբար, անհրաժեշտ էր համար-
վում կոնկրետ հասարակության մենթալության, գործող նորմերի և արժեքների,
ավանդույթների լուսումնասիրությունը արդիականացման վրա նրանց դրական
կամ բացասական ազդեցության տեսանկյունից:

Պայը և Ս.Վերբան հանգեցին այն հետևության, որ հասարակության զար#
գացումն ապահովելու համար կարևոր նշանակություն ունի բնակչության մաս-
նակցությունը քաղաքական կյանքին և նրա տնտեսական ակտիվությունը: Սա
կայն ավանդական հասարակության արժեքները, նորմերը և ավանդույթները խո
չընդոտում են ինչպես քաղաքական մասնակցությանը, այնպես էլ մարդկանց

տնտեսական ակտիվությանը: Այստեղից էլ այն հետևությունը, թե պետք է վերա-
կողմնորոշել քաղաքական վերնախավին, ինչպես նաև ստեղծել զարգացման
անհրաժեշտ պայմաններ և ինստիտուտներ: Այդ կերպ, ժամանակակից հասա-
րակությունների արժեքները ունիվերսալիզմը, նպատակին հասնելու կողնորո-
շումը, հաջողությունը, գործառութային սահմանազատումը և այլն, կարելի է. ար-
մատավորել և ամրապնդել ավանդական հասարակություններում:

Սակայն քաղաքական մշակույթի և հասարակական կյանքում նրա դերի վե-
րաբերյալ այս տեսակետը հետագայում նույնպես քննադատվեց նկատի ունենա-
լով, որ այն անտեսում էր զարգացող հասարակությունների անցյալի և ներկայի
սոցիալական, քաղաքական և մշակութային առանձնահատկությունները:

Քաղաքական մշակույթի տեսությունը հետագայում լրացրել և զարգացրել
են անգլիացիներ Ռ. Ռոուզը, Դ. Կավանահը, ֆրանսիացի Մ.Դյուվերժեն, հոլան-
դացի Ի Ինգլհարտը և ուրիշներ: Ուշադրության է արժանի, մասնավորապես,
Ի.Ինգլհարտի տեսակետը, որի կարծիքով անհատական առաջնահերթություննե-
րը և արժեքները ունեն սոցիալ-տնտեսական ենթատեքստ: Անհատն իր համար
առավել կարևոր է համարում այն, ինչի կարիքն ինքն ունի; Բացի այդ, Ի.Ինգլհար-
տի կարծիքով մարդկանց արժեքային կողմնորոշումների և սոցիալ-տնտեսական
պայմանների կապը ենթադրում է փոխազդեցության երկարատև ժամանակա+
հատված: Նրա կարծիքով, արևմտյան երկրների ժամանակակից սերունդը
տնտեսական և ֆիզիկական անվտանգությունը ավելի քիչ է շեշտադրում, քան
նախորդ սերունդները: Փոխարենը, ժամանակակից սերունդը շեշտադրում է
շփումը և շրջակա միջավայրի վիճակը:

Հարկ է նշել, որ քաղաքական մշակույթի այս բոլոր ուսումնասիրություննե-
րում այն նույնացվում է քաղաքականության սուբյեկտիվ շերտի հետ, որը էակա-
նորեն սահմանափակում է այդ երևույթի բազմակողմանի ուսումնասիրության և
բացահայտման հնարավորությունները:

Այդ նույն ժամանակաշրջանում, երբ Արևմուտքի երկրների քաղաքագետնե-
րը քաղաքական մշակույթն ուսումնասիրում էին քաղաքական համակարգի և ար+
դիականացման արդյունավետության տեսանկյունից, քաղաքական մշակույթի
հետազոտություններ էին կատարվում նաև Արևելյան Եվրոպայի սոցիալիստա-
կան երկրներում և ԽՍՀՄ-ում, հիմնականում, աշխատավորների գաղափարա+
կան հասունությունը, հասարակական ակտիվությունը, քաղաքական՝ որոշումներ
ընդունելուն նրանց մասնակցությունը ապահովելու տեսանկյունից: Քաղաքական
մշակույթի այդ հետազոտությունները կատարվում էին մարքսիստական մեթոդա-
բանությամբ: Նշված հետազոտություններն ունեին, հիմնականում, նորմատիվ
բնույթ: Քաղաքական մշակույթի կոնկրետ դրսևորումները ուսումնասիրվում էին
դրանք համեմատելով սոցիալիստական հասարակության անդամի իդեալի հետ:
Էական էր համարվում նաև այն, թե քաղաքական մշակույթը որքանով է կատա+
րելագործում սոցիալիզմի մարդուն, հարստացնում նրա հոգևոր աշխարհը,
նպաստում նրա, որպես քաղաքացու ձևավորմանը: ԽՍՀՄ-ում նման հետազո,
տություններ են կատարել Ե. Բատալովը, Ֆ Բուռլացկին, Կ. Գաջիևը, Ն.Կեյզերո-
վը, Վ.Սիմոնովը, Ո Յանովսկին և այլն: ու

ԽՍՀՄ-ում և Արևելյան Եվրոպայի երկրներում տոտալիտարիզմի խորտա-
կումից հետո խնդիր առաջացավ ուսումնասիրել այդ երկրներում նոր քաղաքա-
կան մշակույթի ձևավորման և հետկոմունիստական փոխակերպման օրինաչա+

փությունները: Մասնավորապե Ռուսաստանում այդպիսի ուսումնասիրություն-
ներ կատարեցին ռուս քաղաքագետներ Գ. Գոզմանը, Ե.Շեստոպալը, Գ. Դիլի
գենսկին, Մ. Նազարովը, Վ.Շեգորցևը և այլն:

սերԱնկախություն ձեռք բերելուց հետո Հայաստանում նույնպես կատարվեցին
արմատական փոփոխություններ, սկսվեց նոր քաղաքական մշակույթի ձևավո-
րումը: Հայաստանի արդի քաղաքական մշակույթի առանձին կողմերի ուսումնա-
սիրությանը անդրադարձել է Մ.Մինասյանն իր <<Քաղաքական կուլտուրա>> մե-
նագրության մեջ (Երևան, 1997թ.): Սակայն հեղինակին առավել շատ հե-
տաքրքրել են <<քաղաքական մշակույթ>> հասկացության հետ կապված հիմնա-
հարցերը: Այդ առումով, Մ.Մինասյանը ընդհանուր առմամբ հետազոտել է
մարդ-քաղաքական հարաբերութ մշակույթ հարաբերակ-
ցությունը: Մենագրության մեջ փորձ է արվել բացահայտելու քաղաքական մշա-
կույթի որակական-կառուցվածքային կապերը, կատարել կառուցվածքային-գոր
ծառութային վերլուծություններ: Մ. Մինասյանի ելակետային դրույթն այն է, որ
քաղաքական մշակույթի ստեղծողներն ու կրողները մարդիկ են, հետևաբար, քա-
ղաքական մշակույթը ոչ այլ ինչ է, եթե ոչ՝ մարդու կողմից քաղաքական իրակաւ
նության հոգևոր և գործառնական կոնկրետ կողմերի մշակումը: Այս ելակետը
հիմք ընդունելով՝ հեղինակը հետազոտել է մտավորականություն - քաղաքական
մշակույթ, քաղաքական լիդեր ս քաղաքական մշակույթ, քաղաքական վերնա՛
խավ - քաղաքական մշակույթ երևույթների հարաբերակցության և փոխազդեցու-
թյան հիմնախնդիրները: Ինչպես նշվեց, հեղինակն անդրադարձել է նաև Հայաս-
տանի քաղաքական մշակույթի առանձին կողմերին, մասնավորապես քաղաքա-
կան մշակույթի և հայ պետականության, ազգային գաղափարախոսության, հայ
դատի, հայոց սփյուռքի, եկեղեցու հարաբերակցության հարցերին: Այս բոլոր խն-
դիրները հեղինակը հետազոտել է քաղաքական մշակույթի իր պատկերացումնե-
րից ելնելով, որոնց համաձայն քաղաքական մշակույթը հիմնականում հոգևոր,
սուբյեկտիվ երևույթ է: Չնայած քաղաքական մշակույթը նա համարում է ընդհատ
նուր մշակույթի ոլորտներից մեկը, որը դրսևորվում է քաղաքական հարաբերու-
թյուններում և հանդիսանում է նրա որոշիչ և շարժիչ ուժերից մեկը, այնուհանդերձ
նա քաղաքական մշակույթի բաղկացուցիչներն է համարում միայն քաղաքական
գիտակցությունը, մտածողությունը, գիտելիքները, գաղափարները, փորձը, հոգե-
բանությունը, բովանդակությունը, զգացմունքները, ճանաչումը, գնահատումը,
կողնորոշումները, դիրքորոշումները և այլն: Այսպիսի մոտեցման պատճառով հե՜
ղինակի ուշադրությունից դուրս են մնացել քաղաքական մշակույթի ոլորտի մի
շարք իրողություններ, որոնք ունեն օբյեկտիվ-սուբյեկտիվ բնույթ:

Այսպիսով, կարող ենք պնդել, որ Հայաստանի արդի քաղաքական մշակու)-
թը դեռևս ամբողջական ուսումնասիրության առարկա չի դարձել, ինչի անհրա-
ժեշտության մասին վերը նշվեց:

Ուսումնասիրության նպատակը և խնդիրները: Աշխատանքի հիմնական
նպատակը Հայաստանի քաղաքական մշակույթի համակողմանի ուսումնասիրու-
թյունն է, նրա առաձնահատկությունների բացահայտումը, Հայաստանի քաղա-
քական կյանքի առանձին կողմերի վերլուծությունն ու ամփոփումը, ինչպես նաև
գործնական առաջարկությունների մշակումը:

ԳԱյդ նպատակին համապատասխան, աշխատանքում փորձ է ձեռնարկվել
լուծելու հետևյալ խնդիրները.

- բացահայտել մշակույթի և քաղաքականության հարաբերակցությունը և
դրա հիման վրա պարզել քաղաքական մշակույթի բովանդակությունը՝ ընդհան+
րապես, նրա կառուցվածքը, գործառույթները, առանձին բաղադրիչները.

- պարզել քաղաքական մշակույթի կապը տվյալ հասարակության պատմա-
կան զարգացման առանձնահատկությունների և ազգային հոգեկերտվածքի հետ.

- պարզել հայ ժողովրդի ազգային հոգեկերտվածքի առանձնահատկություն-
ները.

- բացահայտել հայ ժողովրդի քաղաքական մշակույթի ակունքները, հայերի
ազգային հոգեկերտվածքի առանձնահատկությունների դրսևորումը քաղաքա+
կան մշակույթում.

- պարզել Հայաստանի արդի քաղաքական մշակույթի ձևավորման առանձ-
նահատկությունները.

վերլուծել Հայաստանի արդի քաղաքական մշակույթի էությունը, նրա բա-
ղադրիչները, վերջիններիս բովանդակությունը և առանձնահատկությունները.

պարզել Հայաստանի արդի քաղաքական մշակույթի հիմնախնդիրները,
զարգացման, կատարելագործման ինստիտուտները, աշխարհաքաղաքական,
տարածաշրջանային և ներհասարակական գործոնները:

Ուսումնասիրության մեթոդաբանական հիմքը: Աշխատանքի մեթոդա+
բանական հիմքը հասարակական և քաղաքական երևույթների էության, նրանց
զարգացման օրինաչափությունների ճանաչողության համակարգային և կառուց-
վածքային-գործառութային վերլուծությունն է: Այս մոտեցումը հնարավորություն է
տալիս քաղաքական մշանույթը դիտել որպես ամբողջական համակարգ, որը փո+
խազդեցության մեջ է գտնվում այլ համակարգերի հետ, ինքը հանդես է գալիս որ+
պես մեկ այլ համակարգի ենթահամակարգ: Այս մոտեցումները հնարավորություն
են տալիս նաև բացահայտել քաղաքական մշակույթի, որպես ամբողջության ա+
ռանձին բաղադրիչները, նրանց համակարգային հատկանիշները, հարաբերակ-
ցությունը:

է նշել նաև, որ քաղաքական մշակույթի ուսումնասիրության համա-
կարգային և կառուցվածքային -- գործառութային մեթոդաբանության շրջանակնե-
րում Հայաստանի քաղաքական մշակույթի առանձին բաղադրիչների բովանդա+
կությունը բացահայտվել է բիհևիորիստական մոտեցման միջոցով: Այդ մոտեց-
մանը համապատասխան, Հայաստանի քաղաքական մշակույթի բաղադրիչների
վերլուծության ընթացքում ենթադրվել է, որ վերլուծության միավորները առավե+
լագույնս համապատասխանում են քաղաքական վարքագծի գործնականորեն
դիտարկելի և քանակական չափումների ենթակա դրսևորումներին: Նկատի ունե-
նալով այդ հանգամանքը աշխատության մեջ օգտագործվել են Հայաստանում
կատարված սոցիոլոգիական ուսումնասիրությունների տվյալները: Մասնավո-
րապես, օգտագործվել են Հայկական Սոցիոլոգիական Ընկերակցության կողմից
1999թ. և 2000թ. կատարված քաղաքացիական մասնակցության հետազոտու-
թյունների, ինչպես նաև ընտրական համակարգի միջազգային հիմնադրամի կող-
մից 2000թ. Հայաստանում քաղաքական կյանքի նկատմամբ հասարակության
վերաբերմունքի հետազոտության տվյալները: (Տե՛ս Հայկական Սոցիոլոգիական
Ընկերակցության քաղաքացիական մասնակցության հետազոտության հաշ-
վետվություն, Երևան,1999թ., Հայկական Սոցիոլոգիական Ընկերակցության քա-
ղաքացիական մասնակցության հետազոտություն, Երևան, 2000թ., Report of

տագործված սոցիոլոգիական այն տվյալները, որոնք տեքստը չծանրաբեռնելու
նկատառումով մեջբերված են առանց հղումի, վերցված են այս հաշվետվություն-
ներից:

ան Մենք նկատի ենք ունեցել նաև, որ բիհևիորիստական մոտեցումը ունի որո-
շակի թերություններ: Մասնավորապես, այս մոտեցման դեպքում քաղաքականու-
թյան աշխարհի երևույթների մշակութային և նորմատիվ խորքային շերտերը չեն
կարող բացահայտվել, և որ ամենակարևորն է, մարդկանց իրական քաղաքական
կողմնորոշումները կարող են քողարկվել պաշտոնապես ճանաչված արժեքնե-
րով: Այդ պատճառով Հայաստանի քաղաքական մշակույթի ուսումնասիրության
բիհևիորիստական մոտեցումը լրացվել է նույն երևույթի ուսումնասիրության մեկ-
նաբանական մոտեցմամբ: Այս մոտեցումը ենթադրում է ուսումնասիրության աՀո
ռարկայի, տվյալ դեպքում քաղաքական մշակույթի իմաստային հայեցակարգի ու
րոնումներ: Մեկնաբանական մոտեցման համաձայն քաղաքական մշակույթի մա-
սին լիարժեք պատկերացում կազմելու համար պետք է ուսումնասիրել ոչ միայն
հարափոփոխ քաղաքական դիրքորոշումները, կողմնորոշումները, ոչ միայն քա-
ղաքական համակարգի նկատմամբ մարդկանց վերաբերմունքը, այլև դրանց
հիմքում ընկած գործառութային պատկերացումները: Այս մոտեցման տրամաբա-
նությունից ելնելով ուսումնասիրվել են նաև հայերի ազգային հոգեկերտվածքի
առանձնահատկությունները, վերլուծվել են հայ ժողովրդի պատմության առան-
ձին հատվածները: Սակայն մենք չենք գերագնահատել նաև մեկնաբանական մո-
տեցման հնարավորությունները գիտակցելով, որ այդ մոտեցումը որոշ դեպքում:
զուրկ չէ սուբյեկտիվիզմից, այստեղ գերակշռում է երևույթների նկարագրությունը,
իսկ հետազոտվող երևույթների ինքնատիպության շեշտադրումը թույլ չի տալիս
լուծելու քաղաքական մշակույթի դրսևորումների ընդհանրացման խնդիրը: ու

Ուսումնասիրության ընթացքում քննադատաբար օգտագործվել են քաղա-
քագիտության և մշակութաբանական հիմնական տեսական հասկացությունները
և գաղափարները: Առանձնահատուկ ուշադրություն է դարձվել Է.Մարգարյանի
մշակութաբանական տեսության դրույթներին, որոնք և կիրառվել են Հայաստանի
քաղաքական մշակույթի ուսումնասիրության ընթացքում: Ուշադրության կենտրո-
նում են եղել նաև ամերիկացի քաղաքագետներ Գ.Ալմոնդի, Ս.Վերբայի, Լ.Պայի,
ինչպես նաև քաղաքագիտության ռուսական դպրոցի ներկայացուցիչներ Ա.Սո-
լովյովի, Կ.Գաջիևի և մյուսների, ինչպես նաև հայ քաղաքագետների աշխատու-
թյունները:

Ուսումնասիրության ընթացքում ուշադրություն է դարձվել նաև Արևմուտքի,
ինչպես նաև հետկոմունիստական փոխակերպման ուղին բռնած երկրների քա-
ղաքական մշակույթի զարգացման առանձնահատկություններին:

Գիտական նորույթը: Վերլուծելով մշակույթի, ինչպես նաև քաղաքական
մշակույթի ուսումնասիրության տարբեր ուղղությունների տեսակետները՝ փորձ է
արվել նորովի մոտեցում ցուցաբերել քաղաքական մշակույթի բովանդակության
բացահայտմանը հիմնվելով քաղաքական մշակույթի՝ որպես հասարակական-
քաղաքական կյանքի այլ երևույթների հետ անընդհատ փոխազդեցության մեջս
գտնվող ամբողջական, բարդ համակարգի գաղափարի վրա: Քաղաքական մշա-

2. Աշխատանքի համառոտ բովանդակությունը

Աշխատանքը բաղկացած է ներածությունից, երեք գլխից, որոնցից յուրա+
քանչյուրն ունի չորս պարագրաֆ, ամփոփումից և օգտագործված գրականու+
թյան ցանկից:

նա և

ծաննքամ Ներածություն I

Ներածությունում հիմնավորվում է ընտրված թեմայի հրատապությունը,
թվարկվում են ուսումնասիրության նպատակն ու խնդիրները, լուսաբանվում են
ուսումնասիրության մեթոդաբանական հիմքերը, գիտական նորույթն ու գործնա-
կան նշանակությունը: այս բան

մազարաց աղզան
Գլուխ I

Քաղաքակա՞: մշակույթ հասկացությունը և դրա բովանդակությունը

Առաջին գլուխը կազմված է չորս պարագրաֆից: Առաջին պարագրաֆումI
<<Մշակույթ և քաղաքականություն>> վերտառությամբ, լուսաբանվում է մշակույ-
թի և քաղաքականության հարաբերակցությունը: Նկատի ունենալով, որ «քաղա-
քական մշակույթ>> հասկացությունը արտացոլում է ինչպես մշակույթին, այնպես էլ
քաղաքականությանը առնչվող մի երևույթ, այստեղ փորձ է արվում, նախ, պար-
զել, թե ինչ է մշակույթը, ինչ է քաղաքականությունը, ապա ինչպիսին է նրանց հա-
րաբերակցությունը:

Մշակույթը չափազանց բարդ և բազմիմաստ հասկացություն է: Կան մշակույ-
թի բազմաթիվ և բազմազան կոնցեպցիաներ: Մշակույթի ուսումնասիրության ար
դյունավետ ուղղություններից մեկը այն գործունեության տեսանկյունից քննար-
կելն է: Մշակույթի ուսումնասիրությանը այդ տեսանկյունով է մոտեցել նաև մշա-
կութաբան է.Մարգարյանը, որի կոնցեպցիայի դրույթները վերլուծվել են այս պա-
րագրաֆում: Մշակույթի էությունը պարզելու համար է.Մարգարյանը բացահայ-
տել է <<գործունեություն>> հասկացության բովանդակությունը: Ամենալայն իմաս-
տով գործունեությունը նա բնորոշում է որպես կենդանի համակարգերի տեղե-
կատվական ուղղվածություն ունեցող ակտիվություն, որը ծագում է շրջակա մի-
ջավայրի նկատմամբ նրանց հարաբերություններից: Այնուհետև, անցում է կա-
տարվում մարդկային գործունեությանը, որը դիտվում է որպես կենդանի համա-
կարգերի որակապես առանձնահատուկ սոցիալական ուղղվածություն ունեցող,
որ ծրագրավորվում ու իրականացվում է մշակույթի մեխանիզմներով: Է.Մար-
գարյանը մշակույթ է համարում արտակենսաբանորեն ստեղծված այնպիսի մի-
ջոցների և մեխանիզմների համակարգը, որոնց շնորհիվ մոտիվացվում, ուղղու-
թյուն է տրվում, կոորդինացվում է, իրագործվում և ապահովվում է մարդկային
գործունեությունը: Մշակույթի այսպիսի ըմբռնումն էլ ընկած է Հայաստանի քաղա-
քական մշակույթի մեր ուսումնասիրության հիմքում:

Այս պարագրաֆում լուսաբանվում է նաև քաղաքականության էությունը: Քա-
ղաքականությունը կարելի է դիտել և՛ որպես որոշակի գործունեություն, և քաղա
քական հարաբերությունների ամբողջություն, և հասարակական գիտակցության
իրողություն: Սակայն այդ ամենը պտտվում է պետական իշխանության, նրա

նվաճման, պահպանման և օգտագործման, ինչպես նաև սահմանափակման
շուրջ:

արանդրադառնալով մշակույթի և քաղաքականության հարաբերակցությանը
նշվում է, որ քաղաքականությունը ծավալվում է որոշակի մշակութային միջավայ-
րում, հետևաբար մշակույթն առավել ընդգրկուն երևույթ է: Ներթափանցելով նաև
քաղաքականության ոլորտը՝ մշակույթը յուրովի իմաստավորում, որոշակի բո-
վանդակություն և ուղղվածություն է հաղորդում քաղաքականությանը: Իր հերթին
քաղաքականությունը որոշակի ազդեցություն է գործում մշակույթի վրա: Այստե-

ղից հետևում է, որ կարելի է խոսել ինչպես մշակույթի քաղաքական հարթության
այնպես էլ քաղաքականության մշակութային հարթության մասին: Մի դեպքում
խոսքը քաղաքական մշակույթի, մյուս դեպքում՝ մշակութային քաղաքականու-
թյան մասին կլինի:

Երկրորդ պարագրաֆը, որը վերնագրված է <<Քաղաքականն մշակույթ
հասկացությունը, բովանդակությունը և տիպերը>>, նվիրված քաղաքական
մշակույթ հասկացության, բովանդակության և տիպերի բացահայտմանը: Վերլու-
ծելով քաղաքական մշակույթի տարբեր բնորոշումները, դրանք ստորաբաժան-
վում են երեք մեծ խմբի: Քաղաքագետներից ոմանք քաղաքական մշակույթը հա-
մարում են հոգեբանական, սուբյեկտիվ երևույթ (Գ.Ալմոնդ,Ս.Վերբա, Լ.Պայ), որը
ապահովում է քաղաքական ինստիտուտների հստակ գործողությունը: Քա-
ղաքագետների մյուս խումբը քաղաքական մշակույթը համարում է նորմատիվ
պահանջների արտահայտություն, արժենորմատիվ երևույթ (Կ.Գաջիև): Քաղա
քագետների երրորդ խումբը քաղաքական մշակույթը համարում է քաղաքական
գործունեության եղանակ կամ ոճ (Ս.Սոլովյով, Ա.Մակեև և այլն) շատ դեպքերում
հավասարության նշան դնելով քաղաքական մշակույթի և քաղաքական գործու-
նեության միջև:

Այստեղ հիմնավորվում է, որ առավել արդյունավետ մոտեցում է քաղաքա-
կան մշակույթը քաղաքական գործունեության ձև, եղանակ համարելը, իհարկե ա-
ռանց նույնացնելու քաղաքական մշակույթը և քաղաքական գործունեությունը:
Հիմնավորվում է նաև, որ քաղաքական մշակույթի մասին ամբողջական պատկե-

րացում կազմելու համար անհրաժեշտ է քաղաքական գործունեությունը քննար-
կել մարդկային գործունեության, իսկ քաղաքական մշակույթը հասարակության
ընդհանուր մշակույթի համատեքստում: Այս մոտեցումը հիմք ընդունելով և
հետևելով է.Մարգարյանի մշակույթի կոնցեպցիայի դրույթներին, ցույց է տրվում,
որ քաղաքական մշակույթը այն ընդհանուր եղանակն է, որի շնորհիվ խթանվում,
ուղղորդվում և իրագործվում է քաղաքական գործունեությունը: Քաղաքական
մշակույթը կազմող միջոցները և եղանակները միմյանցից տարբերվում են իրենց
բնույթով և որակական առանձնահատկություններով: Այդ բազմազանության մեջ
կողմնորոշվելու համար քաղաքական գործունեությունը խթանող, ուղղորդող և
կարգավորող միջոցներն ու եղանակները պայմանականորեն ստորաբաժանվել
են երեք խմբի: Մի խումբն ունի ինստիտուցիոնալ և արժենորմատիվ բնույթ և
ուղղված է մարդկանց քաղաքական համատեղ գործունեության կազմակերպմա-
նը: Դրանք կազմված են քաղաքական ինստիտուտներից, արժեքներից, նորմե-
րից, ավանդույթներից, քաղաքական տեխնոլոգիաներից: Քաղաքական գործու-
նեության միջոցների և եղանակների մյուս խումբն ուղղված է կոնկրետ անձանց
քաղաքական գործունեության իրականացմանը: Դրանք անհատական-հոգեբա-

նական բնույթի են, և նրանց մեջ առանցքային նշանակություն ունեն քաղաքական
դիրքորոշումները և կողմնորոշումները: Քաղաքական գործունեության եղանակ-
ների և միջոցների մյուս խումբն ունի ճանաչողական բնույթ և արտահայտվում է
մարդկանց գիտակցական հարաբերությունը քաղաքական իրականության
նկատմամբ, դրսևորվում է քաղաքական պատկերացումների, հայացքների, հա
մոզմունքների ձևով:

Հիմք ընդունելով վերը նշվածը քաղաքական մշակույթը բնորոշվում է որ
պես տվյալ հասարակության մշակույթի մաս կազմող ինստիտուցիոնալ, արժե-
նորմատիվ, անհատական-հոգեբանական և ճանաչողական այնպիսի միջոցների
և եղանակների համակցություն, որոնց շնորհիվ կազմակերպվում է հասարակու-
թյան քաղաքական կյանքը, պայմաններ են ստեղծվում, խթանվում, ուղղորդվում
և իրագործվում է քաղաքական գործունեությունը:

Այս պարագրաֆում քննարկվում են նաև քաղաքական մշակույթի տիպերը:
Վերլուծելով քաղաքական մշակույթի տիպերի վերաբերյալ տարբեր տեսակետ-
ները հիմնավորվում է, որ առավել ընդունելի է այն մոտեցումը, երբ տիպերի ա-
ռանձնացման հիմքում են դրվում ոչ թե քաղաքական մշակույթի սուբյեկտիվ
տարրերը, այլ օբյեկտիվ բաղադրիչները, այն է՝ քաղաքական համակարգի և քա-ղաքական ռեժիմի առանձնահատկությունները: Այդ տեսակետից առանձնացվում
են օրգանական, ազատական-ժողովրդավարական և խառը տիպեր:

Երրորդ պարագրաֆում <<Քաղաքական մշակույթի կառուցվածքն ու
գործառույթները>>, լուսաբանվում են քաղաքական մշակույթի կառուցվածքն ու
գործառույթները: Այդ հիմնախնդիրը լուծվում է երևույթների համակարգային ու-
սումնասիրության միջոցով: Քաղաքական մշակույթը դիտվում է որպես ամբողջա-
կան համակարգ, առանձնացվում են նրա ենթահամակարգերը, բաղադրիչները և
տարրերը, ինչպես նաև նրանց փոխազդեցության առանձնահատկությունները:

Քաղաքական մշակույթի մեջ առանձնացվում է երկու ենթահամակարգ ներ-
քաղաքական մշակույթ և արտաքին քաղաքական մշակույթ: Այս ենթահամակար-
գերի առանձնացումը պայմանավորված է այն հանգամանքով, որ ցանկացած
կենդանի համակարգի հիմնական գործառույթը հարմարվողականությունն է, որը
ներառում է ոչ միայն տվյալ համակարգի և արտաքին միջավայրի հավասա-
րակշռության պահպանումը, այլև համակարգի զարգացումը:

Այնուհետև, բացահայտվում են այդ ենթահամակարգերի բաղադրիչները
ինստիտուցիոնալ և արժենորմատիվ քաղաքական մշակույթ, հումանիտար քա-ղաքական մշակույթ, կոգնիտիվ քաղաքական մշակույթ: Ներքաղաքական մշա-
կույթի ինստիտուցիոնալ և արժենորմատիվ բաղադրիչը կազմված է հետևյալ
տարրերից քաղաքական համակարգ և քաղաքական ռեժիմ, քաղաքական նոր-
մեր, արժեքներ, ավանդույթներ, տեխնոլոգիաներ: Հումանիտար քաղաքական
մշակույթը կազմված է քաղաքական դիրքորոշումներից և կողմնորոշումներից:
Կոգնիտիվ քաղաքական մշակույթը կազմված քաղաքական գիտակցությու-
նից, որի միջուկը քաղաքական գաղափարախոսությունն է: Արտաքին
քաղաքական մշակույթը կազմված է նույնպիսի բաղադրիչներից ու տարրերից,
սակայն նրա առանձնահատկությունն այն է, որ այստեղ գործ ունենք միջազգային
ինստիտուտների և դրանց շրջանակում գործող միջազգային-իրավական նորմե-րի, արժեքների, ավանդույթների, տեխնոլոգիաների և այլ տարրերի հետ:

Քաղաքական մշակույթի կառուծվածքը քննարկվել է նաև այլ տեսանկյունից

հիմք ընդունելով քաղաքական կյանքի առանձին ոլորտները: Այդ առումով ներ
քաղաքական մշակույթում առանձնացվել են այնպիսի տարրեր, ինչպիսիք են
քաղաքական իշխանության կենսագործման մշակույթը, որը, իր հերթին կազմված
է քաղաքական ղեկավարման և քաղաքական կառավարման մշակույթից, քաղա-
քական մասնակցության մշակույթը, քաղաքական հաղորդակցման, քաղաքա-
կան արդիականացման մշակույթը: Արտաքին քաղաքական մշակույթի ենթահա-
մակարգում առանձնացվել են արտաքին անվտանգության ապահովման և սո-
ցիալ-տնտեսական զարգացման բարենպաստ պայմանների ստեղծման մշա-
կույթները:

- Այստեղ ցույց է տրվում նաև, որ քաղաքական մշակույթի գլխավոր և արմա
տական գործառույթը տվյալ հասարակության ներքաղաքական և արտաքին քա-
ղաքական կյանքի կազմակերպումն է: Քաղաքագիտության մեջ հիշատակվող
մյուս բոլոր գործառույթները նույնացումը, կողմնորոշումը, հաղորդակցումը, սու
ցիալիզացիան և այլն, կամ բխում են այս գլխավոր գործառույթից, կամ նրա մաս
նավոր դրսևորումներն են:

Հաջորդ պարագրաֆում՝ <<Ազգային հոգեկերտվածքը և քաղաքական
մշակույթը>> վերտառությամբ, նվիրված է ազգային հոգեկերտվածքի և քաղա
քական մշակույթի հարաբերակցության բացահայտմանը: Այս կամ այն հասարա-
կության քաղաքական մշակույթը փոփոխվում է՝ քաղաքական կյանքի փոփոխու-
թյուններին զուգընթաց, սակայն քաղաքական մշակույթի ինչ-որ մի շերտ, այնուա
մենայնիվ, հարաբերականորեն անփոփոխ է մնում: Քաղաքական մշակույթի հա
րաբերականորեն կայուն այդ շերտի գոյությունը պայմանավորված է տվյալ ժո-
ղովրդի ազգային հոգեկերտվածքի կայունությամբ:

պարագրաֆում հիմնավորվում է, որ ազգային հոգեկերտվածքը (մեն-
տալիտետ) տվյալ ազգի աշխարհազգացողության առանձնահատկություններով
պայմանավորված՝ իրականության նկատմամբ նրա ինքնատիպ գիտակցական
հարաբերությունն է, որը դրսևորվում է բանական, հուզական և կամային բաղադ-
րիչների առանձնահատկություններում: Ազգային հոգեկերտվածքն ընկած է
տվյալ հանրության ազգային նկարագրի և աշխարհի պատկերի հիմքում: Եթե
հանրության ազգային նկարագիրը տարբեր հատկանիշների և գծերի ամբողջու-
թյունն է, ապա աշխարհի պատկերի բովանդակությունն են կազմում իրականու-
թյան վերաբերյալ հայացքները, պատկերացումները, հակազդեցությունները,
դիրքորոշումները, կողմնորոշումները և այլն: Քանի որ ամեն մի ազգի, ժողովրդի
աշխարհազգացողությունը ինքնատիպ է, ապա ինքնատիպ է նաև ազգային հոգե-
կերտվածքը, վերջինիս վրա խարսխված ազգային նկարագիրը և աշխարհի
պատկերը: Աշխարհի պատկերի բաղկացուցիչ մասն է քաղաքականության աշ-
խարհի պատկերը: Այստեղից էլ քաղաքական մշակույթի և ազգային հոգեկերտ-
վածքի կապը:

Գլուխ II
վորը Հայաստանի քաղաքական մշակույթը աշարաջ քսան

ուզԳուխը կազմված է չորս պարագրաֆից, որոնց համառոտ բովանդակությու- զ
նը հետևյալն է:

Առաջին պարագրաֆում՝ <<Հայ ժողովրդի ազգային հոգեկերտվածքի որոշ
15

© National Library of Armenia



առանձնահատկությունների մասին>> վերտառությամբ, փորձ է արվում բացա-
հայտելու հայ ժողովրդի ազգային հոգեկերտվածքի առանձնահատկությունները:
Հայ ժողովրդի առանձնահատկությունների մասին տարբեր հեղինակների տեսա-
կետները քննարկելուց հետո ցույց է տրվում, որ հայ ժողովրդի ազգային հոգե-
կերտվածքում կան տարբեր շերտեր, հակասական տարրեր:

Այստեղ ցույց է տրվում, որ հայ ժողովրդի ազգային հոգեկերտվածքի վրա ի-
րենց կնիքն են դրել մի շարք պատմական իրադարձություններ, որոնցից առանձ-
նացվել են Տիգրան Մեծի (95-56մ.թ.ա.) կողմից աշխարհակալ պետության ստեղ-
ծումը, քրիստոնեության ընդունումը և հայ գրերի գյուտը, դարեր շարունակ պե-
տականության բացակայությունը, Հայաստանի մի մասի միացումը Ռուսական
կայսրությանը, անցյալ դարասկզբի ցեղասպանությունը և այլն: Այս իրադարձու-
թյունները հակասական և տարբեր շերտեր, հակադիր տարրեր են ստեղծել հայ
ժողովրդի ազգային հոգեկերտվածքում, որոնք պայմանավորում են տարբեր շեր-
տերի և հակասական տարրերի առկայությունը նաև Հայաստանի քաղաքական
մշակույթում:

Երկրորդ պարագրաֆում, որը վերնագրված է <<Հայաստանի քաղաքական
մշակույթի ակունքները>>, փորձ է արվում բացահայտել Հայաստանի քաղաքա-
կան մշակույթի ակունքները: Հայաստանը հնագույն քաղաքական մշակույթ ունե-
ցող երկրներից մեկն է: Ունենալով հարուստ պատմական անցյալ, նույնքան հա-
րուստ և ինքնատիպ մշակույթ՝ Հայաստանն ունի նաև քաղաքական մշակույթի
հարուստ պատմություն: Ավելին, անցյալի քաղաքական մշակույթի առանձին
տարրեր այնքան կենսունակ են եղել, որ դարերի խորքից հասել են մեզ և դրսևոր-
վում են ներկայիս քաղաքական մշակույթում: Դա նշանակում է, որ Հայաստանի
արդի քաղաքական մշակույթի որոշ առանձնահատկությունները բացահայտելու
համար անհրաժեշտ է անդրադառնալ նաև անցյալի քաղաքական մշակույթին և
պարզել նրա ակունքները:

Սակայն անհրաժեշտ է նկատի ունենալ, որ Հայաստանի անցյալի քաղաքա+
կան մշակույթի մասին պետք է վերապահումով խոսել: Հայաստանի անցյալի քա-
ղաքական մշակույթը չի կարող համարվել նրա ընդհանուր մշակույթի հստակ
ձևավորված և ինքնուրույն մաս: Անցյալի քաղաքական մշակույթի բաղադրիչները
և տարրերը միաձուլված են եղել մշակույթի այլ բաղադրիչներին և տարրերին:
Դա հատկապես վերաբերում է Հայաստանի հնագույն պատմական ժամանա-
կաշրջանին: Այստեղից հետևում է, որ Հայաստանի անցյալի քաղաքական մշա,
կույթի մասին խոսելիս անհրաժեշտ է առանձնացնել ընդհանուր մշակութային այն
տարրերը, որոնք կապված են եղել տվյալ ժամանակի քաղաքական կյանքի հետ:

Հայաստանի քաղաքական մշակույթը սկզբնավորվել է դեռևս Երվանդունի-
ների ժամանակաշրջանում, և ինչպես հայ ժողովրդի ազգային հոգեկերտվածքը,
այնպես էլ քաղաքական մշակույթն ունեցել են առասպելաբանական բնույթ: Այդ
քաղաքական մշակույթի շրջանակներում աշխարհի կարգուկանոնը համարվում
էր աստվածային ծագում ունեցող տիեզերական կարգ և կանոնի անբաժանելի
մասը: Քաղաքական կյանքը, հասարակական և պետական կարգը արտացոլվում
էին դիցաբանության մեջ: Առասպելաբանական քաղաքական մշակույթի բոլոր
բաղադրիչները և տարրերը պտտվել են սոցիալական և քաղաքական կարգերի
աստվածային բնույթի մասին պատկերացումների շուրջը: Քաղաքական իշխարը
նության միակ աղբյուրը համարվել են աստվածները, և պետական իշխանության

աստվածային բնույթի մասին պատկերացումներն ընկած են եղել նաև իշխանու-
թյան բովանդակության, կառավարման ձևի, օրենքի և արդարության մասին բոլոր
պատկերացումների, մարդկանց քաղաքական վարքագծի հիմքում: Արտաշեսյան
հարստության ժամանակաշրջանում պահպանվել է քաղաքական մշակույթի ա-
ռասպելաբանական բնույթը, բացի այդ, ներմուծվել են հելլենիստական քաղա-
քական մշակույթի տարրեր:

Արշակունիների ժամանակաշրջանում քաղաքական մշակույթում հայտնվե-
ցին նոր տարրեր, որոնք կապված էին նախարարության ինստիտուտի ձևավոր-
ման և հզորացման հետ: Այդ քաղաքական մշակույթը պայմանականորեն ան-
վանվել է նախարարական քաղաքական մշակույթ:

Քրիստոնեությունը պետական կրոն հռչակվելուց հետո Հայաստանի քաղա-
քական մշակույթը սկսում է փոխակերպվել: Լայն տարածում է ստանում քրիստո-
նեական գաղափարախոսությունը, հայ հասարակության մեջ ձևավորվում և հզո-
րանում է ինստիտուցիոնալ նոր, ճյուղավորված կառույց առաքելական եկեղե-
ցին, որը պետականության կորստից հետո դառնում է հայ ժողովրդի քաղաքա-
կան կյանքը կազմակերպող հիմնական ինստիտուտը: Այդ պատճառով միջնա
դարի հայ քաղաքական մշակույթը անվանվում է պայմանականորեն եկեղեցա-
կան քաղաքական մշակույթ:

Անկախ պետականությունը վերականգնվելուց հետո, Բագրատունիների,
Զաքարյանների իշխանության տարիներին, ինչպես նաև Կիլիկիայի հայկական
թագավորությունում Հայաստանի քաղաքական մշակույթը հետագա զարգացում
է ապրում, որից հետո, պետականության բացակայության ժամանակաշրջանում
Հայաստանի քաղաքական մշակույթն սկսում է քայքայվել և անկում ապրել:

Հայաստանի քաղաքական մշակույթի զարգացման գործում ուրույն տեղ ու-
նի XIX դարը, երբ կոգնիտիվ բաղադրիչի հիմնական գաղափարները կապվում են

թուրքական լծից հայրենիքի ազատագրման և անկախ պետականության ստեղծ-
ման գաղափարների հետ: Ձևավորվում են նաև ինստիտուցիոնալ նոր բաղադ-
րիչներ գաղտնի խմբակներ, ապա հայ քաղաքական կուսակցություններ: Հետա-
գայում դա դարձավ Հայաստանի առաջին Հանրապետության քաղաքական մշա
կույթի հիմքը, որից հետո Հայաստանի քաղաքական մշակույթը վերածվեց ԽՍՀՄ

տոտալիտար քաղաքական մշակույթի մի մասի:
Հաջորդ պարագրաֆը <<Նոր քաղաքական մշակույթի ձևավորումը Հայասը

տանում>> վերնագրով, նվիրված է Հայաստանի արդի քաղաքական մշակույթի
ձևավորմանը: Հայաստանի նոր քաղաքական մշակույթի ձևավորումը ստորաբա-
ժանվել է երեք փուլի՝ հիմք ընդունելով նրա կազմավորման և աստիճանական
ձևավորման հարաբերականորեն ավարտուն ժամանակաշրջանները:

ենքի Առաջին փուլը, որն ընդգրկում է 1987-1991թթ. ժամանակաշրջանը, ըստ էու-

թյան Հայաստանի նոր քաղաքական մշակույթի սաղմնավորման փուլն է, երբ տո-գ
տալիտար քաղաքական մշակույթի ընդերքում սկսեցին ձևավորվել ինստիտու- ու
ցիոնալ, արժենորմատիվ, հումանիտար և կոգնիտիվ նոր բաղադրիչներ ու տար-
րեր:

Երկրորդ փուլն ընդգրկում է 1991-1995թթ. Հայաստանի Հանրապետության
անկախությունից մինչև Սահմանադրությունն ընդունելու ժամանակաշրջանը,
երբ սկսեցին ձևավորվել ու ամրապնդվել նոր քաղաքական մշակույթի ինստի
տուցիոնալ բաղադրիչները և այլ տարրեր, որոնք ամրակայվեցին Հայաստանի

նոր Սահմանադրությամբ:
Երրորդ փուլն ընդգրկում է 1995-2000թ., երբ հիմնական գծերով ավարտվեց

Հայաստանի նոր քաղաքական մշակույթի բոլոր բաղադրիչների և տարրերի ձևա+
վորումը:

Վերջին պարագրաֆը «Հայաստանի արդի քաղաքական մշակույթի առանձ-
նահատկությունները>> վերտառությամբ, նվիրված է արդի քաղաքական մշակույ-
թի առանձնահատկությունների բացահայտմանը: Այս պարագրաֆում սոցիոլո-
գիական ուսումնասիրությունների տվյալների հիման վրա բացահայտվում են Հա-
յաստանի արդի քաղաքական մշակույթի կառուցվածքի և բովանդակության ա+
ռանձնահատկությունները: Այդ ուսումնասիրությունները կատարվել են նկատի
ունենալով մի շարք հանգամանքներ, որոնք էական ազդեցություն են գործում Հա-
յաստանի արդի քաղաքական մշակույթի վրա:

Նախ, Հայաստանը գտնվում է արևմուտքի և արևելքի խաչմերուկում և կրել
է ինչպես արևմտյան, այնպես էլ արևելյան քաղաքակրթության ազդեցությունը:

Երկրորդ, Հայաստանի քաղաքական կյանքին մասնակցում են տարբեր սե-
րունդների անձինք, որոնք ձևավորվել են սոցիալ-տնտեսական և քաղաքական
տարբեր պայմաններում և ունեն միմյանցից տարբերվող քաղաքական դիրքորո-
շումներ, կողմնորոշումներ, հայացքներ և համոզմունքներ:

Երրորդ, հայ ժողովրդի ազգային հոգեկերտվածքում առկա են տարբեր շեր-
տեր, հակասական տարրեր:

Այս ամենը Հայաստանի արդի քաղաքական մշակույթը դարձնում է շերտա-
վոր, հատվածական, խճանկարային, ինչը դրսևորվում է նրա բոլոր բաղադրիչնե-
րում:

Հայաստանի արդի քաղաքական մշակույթի կառուծվածքի հետազոտությու-
նը ցույց է տալիս, որ ներկայումս դեռ լիովին ձևավորված չէ քաղաքական ղեկար
վարման մշակույթը: Քաղաքական ղեկավարումը հիմնականում կենտրոնացված
է Հանրապետության Նախագահի և վարչակազմի ձեռքին: Հասարակության մյուս
ինստիտուտների մասնակցությունը քաղաքական ղեկավարմանը՝ նվազագույնն
է: Քաղաքական կառավարման մշակույթի առանձնահատկությունն այն է, որ պե-
տական ինստիտուտները կտրված են հասարակությունից և նրանից վեր են
կանգնած: Թերզարգացած է նաև քաղաքական մասնակցության մշակույթը, որը
դրսևորվում է միայն ընտրություններին մասնակցելով, այն էլ աստիճանաբար
նվազում է ընտրություններին մասնակցողների թիվը: Կուսակցություններին ան-ս
դամակցում է բնակչության սոսկ 3 տոկոսը: Քաղաքական մասնակցության մշա--
կույթի մյուս բաղադրիչը քաղաքական բողոքը, նույնպես թույլ է արտահայտված,
երթերը, ցույցերը դարձել են քիչ հրապուրիչ:

Քաղաքական հակադրությունների ընկալման և կարգավորման մշակույթի
բնորոշ առանձնահատկությունը անհանդուրժողականությունն է, որով աչքի են<
ընկնում ինչպես իշխանությունները, այնպես էլ ընդդիմությունը:

Լուրջ տեղաշարժերի հետ մեկտեղ տեղատվություն է նկատվում նաև ար-ը
տաքին քաղաքական մշակույթում:

Հայաստանի արդի քաղաքական մշակույթի բաղադրիչների հետազոտու-
թյամբ պարզվել է հետևյալը:

Հայաստանի արդի քաղաքական մշակույթի ինստիտուցիոնալ բաղադրիչիմ
տարրերը վերջնականորեն չեն ձևավորվել: Քաղաքական ինստիտուտները թույլ

են, թերզարգացած: Քաղաքական ռեժիմն ավտորիտար է՝ ժողովրդավարության
տարրերով:

Արժենորմատիվ բաղադրիչի այնպիսի տարրեր, ինչպիսիք են քաղաքական
նորմերը, հիմնականում ամրագրված են Սահմանադրությամբ, օրենքներով, են-
թաօրենսդրական ակտերով և քաղաքական կուսակցությունների կանոնադրու-
թյուններով: Այս բաղադրիչում կան նաև որոշակի քաղաքական ավանդույթներ,
րոնցից հատկանշականն է վճռական ժամանակաշրջանում ազգովի համախմբ-
վելու ավանդույթը: Սակայն կան նաև այնպիսի ավանդույթներ, ինչպիսիք են քա-
ղաքական կյանքում հաջորդայնության բացակայությունը, անմիաբանությունը, և
այլն: Քաղաքական որոշ տեխնոլոգիաներ ամրապնդված են օրենսդրորեն, սա-
կայն այդպիսիք լիովին ձևավորված չեն: Միաժամանակ քաղաքական կյանքում
արդեն առկա են գորշ և ստվերային տեխնոլոգիաներ: Այս բաղադրիչի արժեքա-
յին հատույթում կան ընդհանուր քաղաքական արժեքներ, ազատական-ժողովր
դավարական, ավտորիտար-տոտալիտար և ազգային քաղաքական արժեքներ:

Հայաստանի արդի քաղաքական մշակույթի հումանիտար բաղադրիչի տար-
րերը քաղաքական դիրքորոշումները և կողմնորոշումները խճողված են, հակա-
սական: Դրանց կոգնիտիվ տարրերի ուսումնասիրությունը վկայում է, որ
անջրպետ կա իշխանությունների և ժողովրդի միջև: Հուզական տարրը՝ դժգոհու-
թյունն է և անվստահությունը իշխանությունների նկատմամբ, իսկ վարքագծային
տարրը հակասական է, քաղաքական կյանքին մարդկանց իրական մասնակցու-
թյունը չի համապատասխանում քաղաքականությանը ակտիվորեն մասնակցե-
լու պատրաստակամությանը: Ու

Արդի քաղաքական մշակույթի կոգնիտիվ բաղադրիչի վերլուծությամբ բա-
ցահայտվել է քաղաքական գիտակցության մեջ տարբեր շերտերի առկայություն,
ինչպես, օրինակ,իրատեսական, երազանքային, պատրանքային քաղաքական
պատկերացումներ և հայացքներ: ոճղած

ու այն մամաքարաց դրոս ձանգամ
մամացարաց դրո Գլուխ > id

Հայաստանի արդի քաղաքական մշակույթի
զարգացման և կատարելագործման ուղիները հմար

գլուխը նույնպես բաղկացած է չորս պարագրաֆից: Առաջին պարագրա-
ֆում <<Հայաստանը գլոբալ աշխարհում>> վերտառությամբ, փորձ է արվում
բացահայտելու այն հիմնախնդիրները, որոնք ծառացել են Հայաստանի առաջ
գլոբալիզացիայի պայմաններում: Այստեղ ցույց է տրված, որ գլոբալիզացիան
ներառել է նաև Հայաստանի տնտեսական և հասարակական-քաղաքական կյան-
քի գրեթե բոլոր ոլորտները, և փաստորեն Հայաստանը բախվում է արևմտյան
քաղաքակրթության հետ:

Պարագրաֆում վերլուծվում են քաղաքակրթությունների բախման վերա+
բերյալ տարբեր տեսակետները և կոնցեպցիաները: Եթե Հայաստանի և
արևմտյան մշակույթների բախման խնդիրը դիտարկում ենք գլոբալ մարդաշ-
խարհի տեսության դիրքերից, ապա պարզվում է, որ ներկայումս Հայաստանն ըն-
թանում է վեստերնիզացիայի և մշակութային աղբանոցի վերածվելու ուղիով: Դա
նշանակում է. որ գլոբալիզացիան, Ա.Թոյնբիի արտահայտությամբ, յուրովի մար-
տահրավեր է Հայաստանին: Այդ մարտահրավերին արժանի պատասխան տալու

համար պետք է մշակել համալիր և տարբերակված մշակութային քաղաքակա-
նություն: Արևմտյան մշակույթի մի շարք տարրեր կարելի է և պետք է փոխառել,
հատկապես այն տարրերը, որոնք չեն հակասում հայ ժողովրդի ազգային հոգե-
կերտվածքին, կամ այդ առումով չեզոք են: Այդպիսի տարրերից են նաև քաղա+
քական մշակույթի տարրերը, և պետք է բոլոր պայմաններն ստեղծել այդ տարրե-
րի անարգել զարգացման համար:

Երկրորդ պարագրաֆը <<Հայաստանի արդի քաղաքական մշակույթի զար-
գացման և կատարելագործման հիմնախնդիրները>> վերնագրով, նվիրված է քա-
ղաքական մշակույթի ընդհանուր հիմնախնդիրների և դրանց լուծման հնարավոր
ուղիների լուսաբանմանը: Հիմնավորվում է, որ Հայաստանն ընտրել և ընթանում
է հասարակական-քաղաքական զարգացման լիբերալ-ժողովրդավարական և un+
ցիալ-դեմոկրատական ուղիով: Հետևաբար, Հայաստանի արդի քաղաքական
մշակույթի բաղադրիչները և տարրերը պետք է համապատասխանեն այդ ուղիով
ընթանալու համար անհրաժեշտ պահանջներին, որոնք առավել ընդգծված են
արևմտյան երկրների քաղաքական մշակույթում:

Վերլուծելով արևմտյան, այդ թվում՝ ինչպես անգլո-ամերիկյան, այնպես էլ
մայրցամաքային քաղաքական մշակույթի առանձնահատկությունները, բացա-
հայտելով այդ մշակույթի դրական և բացասական կողմերը այստեղ հիմնավոր.
վում է, որ Հայաստանը չպետք է կուրորեն պատճենի ոչ անգլոամերիկյան, ոչ
մայրցամաքային քաղաքական մշակույթի տարրերը: Անհրաժեշտ է ստեղծագոր-
ծական մոտեցում ցուցաբերել, փոխառել միայն այնպիսի տարրեր և փոխակեր-
պել այնպես, որ այդպիսիք չհակասեն մեր ազգային հոգեկերտվածքի առանձնա-
հատկություններին:

Երրորդ պարագրաֆը <<Հայաստանի արդի քաղաքական մշակույթի ա-
ռանձին բաղադրիչների զարգացման և կատարելագործման հիմնախնդիր-
ները>> վերնագրով, արծարծում է առավել կոնկրետ հիմնախնդիրներ, որոնք
կապված են արդի քաղաքական մշակույթի բաղադրիչների հետ:

Այստեղ քննարկվում են Հայաստանի արդի քաղաքական մշակույթի ինստի-
տուցիոնալ, արժենորմատիվ, հումանիտար և կոգնիտիվ բաղադրիչների, վեր-
ջիններիս առանձին տարրերի թերությունները, որոնք խոչընդոտում են Հայաս-
տանի լիբերալ-ժողովրդավարական և սոցիալ-դեմոկրատական զարգացմանը,
առաջարկվում են այդ թերությունները վերացնելու և նշված բաղադրիչների ու
տարրերի կատարելագործման կոնկրետ ուղիներ:

Չորրորդ պարագրաֆը <<Հայաստանի արդի քաղաքական մշակույթի
ձևավորման և զարգացման ինստիտուտները և գործոնները>> վերնագրով,
նվիրված է Հայաստանի հասարակական-քաղաքական կյանքի այն երևույթների
վերլուծությանը, որոնք վճռորոշ նշանակություն ունեն քաղաքական մշակույթի
ձևավորման և զարգացման գործում: Նկատի ունենալով, որ քաղաքական մշա-
կույթը տարբերվում է ըստ քաղաքական գործունեության,սուբյեկտնե և
առանձնանում են հասարակության սոցիալական մեծ և փոքր խմբերի և անհատ-
ների քաղաքական մշակույթները Հայաստանի արդի քաղաքական մշակույթի
ձևավորման և զարգացման ուղիները քննարկելիս տարբերակված մոտեցում է
ցուցաբերվել տարբեր սուբյեկտների քաղաքական մշակույթի նկատմամբ: Այս-
պես, եթե հասարակության և սոցիալական խմբերի քաղաքական մշակույթը ձևաւ
վորվում, փոփոխվում և զարգանում է հիմնականում տարբեր ինստիտուտների

նպատակասլաց գործունեության շնորհիվ, ուրեմն խոսքը հենց քաղաքական
մշակույթի ձևավորման, փոփոխությունների և զարգացման մասին պետք է լինի:
Մինչդեռ, անհատի քաղաքական մշակույթը քաղաքական սոցիալիզացայի ար-
դյունք է, որի ընթացքում նա յուրացնում, ներքնայնացնում է հասարակությունում
առկա քաղաքական նորմերը, արժեքները, գաղափարները և պատկերացումները:

Այս պարագրաֆում հիմնավորվում է, որ Հայաստանի արդի քաղաքական
մշակույթը, ինչպես ողջ հասարակության, դասակարգերի, սոցիալական խմբերի և

շերտերի, այնպես էլ, անհատների մակարդակով ձևավորվում, փոփոխվում և
զարգանում է որոշակի ինստիտուտների միջոցով, որոշակի գործոնների ազդե-
ցությամբ: Վերլուծվում են նաև նշված ինստիտուտների և գործոնների առանձ-
նահատկությունները, դրանց կատարելագործման ուղիները:

Թեկնածուական ատենախոսության հիմնական դրույթներն արտացոլվել են
հետևյալ հրապարակումներում. ДЕОВ ДОЛ ARI

Հայաստանի արդի քաղաքական մշակույթի զարգացման և կատարելա-
-гое գործման հիմնախնդիրները: Իրավաքաղաքական արդի խնդիրներ, Երևան,

2001թ. էջ 113-27:
2. Հայաստանի արդի քաղաքական մշակույթի առանձին բաղադրյալների

զարգացման հեռանկարները: Իրավաքաղաքական արդի խնդիրներ,
ոօգԵրևան, 2001թ. էջ 1144-154:1
3.* Հայաստանը գլոբալ աշխարհում: Կանթեղ 5, Երևան, 2001թ. էջ 157-178:

ПОЖОРУМПОЛИТИЧЕСКАЯ КУЛЬТУРА В АРМЕНИИ вдочен ополо

и Политическая культура имеет особую роль и место мире политики.
Без раскрытия содержания и основных черт политической культуры чрез-
вычаино трудно, или почти невозможно, выяснить особенности политичес-
кои жизни того или иного общества и тенденции ее развития.

Политическая культура - это часть общей культуры, которая проявля-
ется в сфере политики. Следовательно, ДЛЯ выяснения сущности и содержа-
ния политической культуры необходимо, прежде всего, раскрыть сущность и
содержание общеи культуры.

культурологии есть множество определений культуры, число кото-
рых настоящее время более mpex сотен. Одним из эффективных направле-
нии изучения культуры является ее рассмотрение с точки зрения человече
ской деятельности. этом случае культура выстуnaem как форма или cno
соб деятельности. Если политическая культура - это часть общей культу-
ры, значит она может рассматриваться как форма или способ политическои
деятельности. При таком подходе ясно, что политическая культура не что
иное, как совокупность институциональных, ценностно-нормативных, инди--

видуально-психологических и познавательных средств способов, помощью
которых организуется политическая жизнь общества, мотивируется, на-

правляется и осуществляется политическая деятельность.
Политическая культура имеет относительно-устойчивый пласт, кото-

рыи проявляется во всех компонентах и элементах ее структуры. Этот не-
изменныи пласт, этот политико-культурный reнomun передается из noкo-
ления поколение и имеет разное проявление при одном и том же внутрен-
нем содержании. политико-культурном reнomune проявляются особеннос-
mи национального менталиmema.

Для составления целостного представления современной политичес-
кой культуры Армении необходимо, прежде всего, выяснить особенности на-
ционального менталиmema армянского народа. Национальныи менталиmem
армян под воздеиствием внутренних и внешних факторов, npomepnes мед-
ленные, но определенные изменения. Ряд исторических событии, оставив
глубокии и неизгладимыи след памяти армянского народа, имел особое воз-
деиствие на национальный менталиmem и даже сегодня проявляется поли-
тическои культуре Армении. конечном umore национальныи менталиmem
армянского народа характеризуется наличием разных пластов, противоре-
чивых компонентов, что обуславливает наличие таких же пластов проти-
воречии национальном облике, в политической картине мира, a также no-
литической культуре армян.

Армянский народ, будучи одним из древнейших народов мира, имеет бо-
гатую историю развития политической культуры. Раскрытие особеннос-
meu национального менталитета и истоков политической культуры армян-
ского народа дает возможность выяснить в современнои политическои куль-
mype Армении ДОВОЛЬНО широкии, самостоятельныи пласт, которыи uмeem
сугубо историческую природу в основном проявляется в виде политических
мифов и иллюзии.

При изучении современнои политическои культуры Армении выявились
ее основные черты и особенности. Новои политическои культуре Армении
своиственны черты, которые присущи как западному, так и восточному mи-
ny политическои культуры. Институциональные компоненты новои полити-
ческои культуры Армении находятся еще в процессе становления, ценност-
но-нормативные, гуманитарные и когнитивные компоненты - мозаичны, CO-

стоят из разных пластов, фрагментарны, характеризуются двоиственнос-
тью.

Проблемы развития и совершенствования современной политическои
культуры тесно связаны с проблемами институтов и факторов ее форми-
рования. При изучении nymeu развития современной политической культуры
необходим дифференциальный подход к указанным институтам и факто-
рам. Необходимо отметить, что указанные институты сами нуждаются в
совершенствовании, a факторы соответствующих улучшениях. Для pe-
шения этих сложнеиших проблем требуются усилия как всего государства и չՀ Ազգային գրադարան
общества, так и каждого отдельного гражданина. ու

